Монгол Улсын Их Хурлын  2011 оны намрын ээлжит чуулганы Нийгмийн бодлого, боловсрол, соёл, шинжлэх ухааны байнгын хорооны 2012 оны 02 дугаар сарын 01-ний өдөр /Лхагва гариг/-ийн хуралдаан 10 цаг 30  минутад Төрийн ордны “А” танхимд эхлэв.

Улсын Их Хурлын гишүүн Д.Дондог ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 18 гишүүнээс 11 гишүүн ирж, 61,1 хувийн ирцтэй байв. Үүнд:
Чөлөөтэй: Д.Очирбат, П.Алтангэрэл, З.Алтай, Ц.Даваасүрэн.

Тасалсан: Д.Арвин, Ц.Баярсайхан, Л.Гүндалай.

Нэг. Донорын тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/.

Хэлэлцэж буй асуудалтай холбогдуулан Эрүүл мэндийн сайд Н.Хүрэлбаатар, Эрүүл мэндийн яамны Төрийн нарийн бичгийн дарга Н.Түмэндэмбэрэл, мөн яамны Эмнэлгийн тусламжийн үйлчилгээний газрын орлогч дарга Я.Амаржаргал, газрын орлогч дарга Д.Гончигсүрэн, Эрүүл мэндийн шинжлэх ухааны их сургуулийн багш н.Ганболд, Цусны төвийн дарга Д.Улаанхүү, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Н.Хишигт, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нарын бүрэлдэхүүнтэй ажлын хэсэг байлцав.

Хуулийн төслийн талаарх төсөл санаачлагчийн илтгэлийг Эрүүл мэндийн сайд Н.Хүрэлбаатар танилцуулав.

Төсөл санаачлагчийн илтгэлтэй холбогдуулан Улсын Их Хурлын  гишүүн Д.Дондогийн асуусан асуултад Эрүүл мэндийн сайд Н.Хүрэлбаатар, ажлын хэсгээс Д.Улаанхүү нар хариулж, тайлбар хийв.

Улсын Их Хурлын гишүүн С.Ламбаа, С.Эрдэнэ нар санал хэлэв.

Д.Дондог: -Донорын тухай хуульд нэмэлт, өөрчлөлт оруулах тухай хуулийг Улсын Их Хурлын чуулганы нэгдсэн хуралдаанаар хэлэлцье гэсэн саналыг дэмжиж байгаа гишүүд гараа өргөнө үү.

Зөвшөөрсөн
10

Татгалзсан
0

Бүгд


10

Гишүүдийн олонхийн саналаар санал дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн С.Бямбацогт Улсын Их Хурлын чуулганы нэгдсэн хуралдаанд танилцуулахаар тогтов.

Хоёр. Байнгын хорооны 02 тоот тогтоолоор байгуулагдсан Нийгмийн даатгалын үндэсний зөвлөлийн 2010 оны тайлан.

Хэлэлцэж буй асуудалтай холбогдуулан Нийгмийн хамгаалал, хөдөлмөрийн дэд сайд Н.Номтойбаяр, Нийгмийн даатгалын ерөнхий газрын дарга Ч.Алтанхуяг, Нийгмийн даатгалын үндэсний зөвлөлийн дэд дарга Л.Нямсамбуу, Нийгмийн даатгалын үндэсний зөвлөлийн ажлын албаны дарга М.Тулга, МҮЭ-ийн холбооны ерөнхийлөгч С.Ганбаатар, Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт П.Тогоо нарын бүрэлдэхүүнтэй ажлын хэсэг байлцав.

Нийгмийн даатгалын үндэсний зөвлөлийн 2010 оны тайланг  Улсын Их Хурлын гишүүн, ажлын хэсгийн ахлагч С.Эрдэнэ танилцуулав.

Ажлын хэсгийн танилцуулгатай холбогдуулан Улсын Их Хурлын гишүүн Д.Оюунхорол, А.Тлейхан нарын асуусан асуултад С.Ганбаатар, Л.Нямсамбуу, Ч.Алтанхуяг, Улсын Их Хурлын гишүүн С.Эрдэнэ нар хариулж, тайлбар хийв.

Улсын Их Хурлын гишүүн С.Эрдэнэ хэлэлцэж буй асуудалтай холбогдуулан Нийгмийн хамгаалал, хөдөлмөрийн дэд сайд Н.Номтойбаяраас асуулт асуув.

Улсын Их Хурлын гишүүн С.Ламбаа, Х.Бадамсүрэн нар санал хэлэв.

Хэлэлцэж буй асуудалтай  холбогдуулан ажлын хэсгээс Нийгмийн даатгалын үндэсний зөвлөлийн дэд дарга Л.Нямсамбуу санал хэлэв.

Д.Дондог: Байнгын хорооны тогтоолыг батлах саналыг дэмжиж байгаа гишүүд гараа өргөнө үү.

Гишүүдийн олонхийн саналаар санал дэмжигдлээ.

Хуралдаан 11 цаг 35 минутад өндөрлөв.

Тэмдэглэлтэй танилцсан:

ХУРАЛДААН ДАРГАЛАГЧ, УЛСЫН ИХ ХУРЛЫН ГИШҮҮН
Д.ДОНДОГ
Тэмдэглэл хөтөлсөн:

ХУРАЛДААНЫ ТЭМДЭГЛЭЛ  ХӨТЛӨГЧ


  
  Б.БАТГЭРЭЛ






УЛСЫН ИХ ХУРЛЫН 2011 ОНЫ НАМРЫН ЭЭЛЖИТ ЧУУЛГАНЫ  НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ БАЙНГЫН ХОРООНЫ 2012 ОНЫ 02 ДУГААР САРЫН 01-НИЙ ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Д.Дондог: -Өнөөдрийн Нийгмийн бодлого, боловсрол, соёл, шинжлэх ухааны байнгын хорооны хуралдаанаар дөрвөн асуудал хэлэлцэхээр анх төлөвлөсөн. Хоёр асуудал хэлэлцэх боломжгүй хойшлогдож байна. Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн ажлын хэсэг өчигдөр хуралдаж амжаагүй байна.

Нийгмийн даатгалын сангаас олгох тэтгэвэр тэтгэмжийн тухай хуулинд нэмэлт, өөрчлөлт оруулах, Нийгмийн даатгалын тухай хуулийг хэрэглэх журмын тухай хуульд нэмэлт оруулах тухай хуулийн төслүүдийн ажлын хэсэг бас хуралдаж амжаагүй байна. Тийм учраас энэ хоёр асуудлыг хойшлуулаад,

1.Донорын тухай хуульд нэмэлт, өөрчлөлт оруулах тухай хуулийн төсөл.

2.Байнгын хорооны 02 тоот тогтоолоор байгуулагдсан Нийгмийн даатгалын Үндэсний зөвлөлийн 2010 оны тайланг хэлэлцэхтэй холбогдуулан газар дээр нь шалгаж танилцах үүрэгтэйгээр байгуулагдсан ажлын хэсгийн танилцуулгыг сонсож хэлэлцэх ийм хоёр үндсэн асуудал байна.

Хэлэлцэх асуудалтай холбоотой саналтай гишүүн байна уу?

А.Тлейхан, С.Эрдэнэ гишүүн.

А.Тлейхан: -Баярлалаа. Чуулган дуусах гээд байдаг, хамгийн чухал, нийгмийн хүсэн хүлээж байгаа хуулиудыг бид болоогүй байна гээд сууж болж байгаа юмуу? Тухайлбал, Иргэний эрүүл мэндийн даатгалын тухай хууль байна. Өнөөдөр хүмүүс хүлээж байгаа. Хэрвээ тэр хууль гарвал өнөөдөр хийж байгаа том, том мэс заслууд тодорхой хэмжээний 70 орчим хувь нь төрөөс, даатгалаас даах боломж бүрдэнэ гэсэн ийм чухал хуулиудыг хэлэлцэхгүй байж болж байгаа юмуу?

Хоёрдугаарт, Тэтгэвэр тэтгэмжийн хууль, Ахмадын тэтгэврийн зөрүүг арилгах хуулиуд хүлээгдээд байгаад байна. Энэ юунаас болоод байна вэ? Байнгын хороон дээр ямар дүгнэлт хийж байна вэ? Үүнийг шуурхайлах юм биш үү? Одоо хэдхэн хоног үлдэж байна. Үүнийг энэ чуулганы хугацаанд амжих уу, үгүй юу? Үүнийг хэн зохион байгуулж байна вэ? Ажлын хэсгийг хэн ахлаад байгаа, яагаад энэ хурлууд хийгдэхгүй байна вэ? Энд хариулт өгөөч. Уг нь үүнийг өнөөдөр хэлэлцмээр байна шүү дээ.

Д.Дондог: -Хариулъя. А.Тлейхан гишүүний асуулт зүйтэй. Энэ хоёр хууль чухал хууль байгаа. Хэлэлцэх эсэхүүдийг нь ярьчихсан хуулиуд. Ажлын хэсгүүд нь ирц бүрдэж хуралдаж чадаагүй байна. Бид нар үүнийг яаралтай, намрын чуулганы үлдэж байгаа хугацаанд баталж гаргана гэсэн төлөвлөгөөгөөр, 5 дахь өдөр Даргын дэргэдэх зөвлөл дээр яриад оруулсан байгаа. Энэ хууль гарч өгөхгүй, ажлын хэсгийн бүрэлдэхүүн дутуугаас болоод саяын хоёр өдөр хоёр ажлын хэсэг хоёулаа 

хуралдаж чадаагүй байна. Байнгын хорооны дарга бас ахалж байгаа. Байнгын хорооны дарга гадаадад томилолттой явсан. Ийм шалтгаануудаас болоод.

Ажлын хэсэг хуралдаж асуудал орж ирээгүй байхад Байнгын хороо шууд хэлэлцэх гэхээр бас боломжгүй болчихоод байгаа юм. Д.Очирбат дарга өнөөдөр ирнэ, хэлье. Энэ хугацаанд өнөөдөр, маргааш нөхөөд ажлын хэсгүүдээ хуралдуулаад, ирэх 7 хоногоос үүнийгээ шуурхай хэлэлцэх нь зүйтэй гэсэн А.Тлейхан гишүүний саналыг хүлээж авч байна. Санал нэг байна.

С.Эрдэнэ: -Би А.Тлейхан гишүүнтэй санал нэг байна. Хоёрдугаарт, үнэхээр өнөөдөр нийгмийн чухал тулгамдсан хуулиудыг хойшлуулаад, санаа, зорилготой нь ч мэдэгдэхгүй. Байнгын хорооны дарга өөрөө ажлын хэсэг ахлаад байдаг нь ямар шаардлага байгаа юм бэ? Мундаг хууль санаачилж, хэлэлцсэн хүн болж хувирах гээд байдаг юмуу, яах гээд байдаг юм бол. Өөрөө хурлаа хийхгүй, өөрөө хуралдаа ирэхгүй. Энэ ажлын хэсгийг бид хоёр, гурван удаа хуралдуулах гэж оролдлоо. Өчнөөн цаг, минутаар хүлээлээ. Байнгын хорооны дарга нь өөрөө ирэхгүй юм. Өөрийгөө ажлын хэсгийн ахлагчаар томилчихсон, хуралдаа ирэхгүй.

Одоо ний нуугүй хэлэхэд дандаа л гадаад руу тэнэж байдаг Байнгын хорооны даргатай болчихлоо шүү дээ. Д.Очирбат гэдэг хүн Байнгын хорооны дарга болсноос хойш маш олон Байнгын хорооны хурлыг Д.Очирбат өөрөө даргалаагүй шүү дээ. Нэг бол Д.Арвин гишүүн даргалж байдаг, нэг бол Д.Дондог гишүүн даргалж байдаг. Д.Очирбат гээд хүний сураг сонсоход дандаа л гадаадад тэнэж явах юм. Ямар учиртай юм бэ? Байнгын хорооны мөнгөөр зугаалаад байдаг юмуу, хувийнхаа мөнгөөр зугаалаад байдаг юм уу?

Нийгмийн өмнө тулгамдсан өчнөөн олон хуулиуд тулгамдчихаад байхад ажлын хэсэг нь хуралдаж өгөхгүй, Байнгын хорооны хэдэн ажилтнуудаас нь асуухаар “дарга байхгүй, дарга ирсэнгүй” гэх юм. Ийм байдлаар цаашдаа явах юмуу? Яах юм бэ? Д.Очирбат гэдэг ийм хүнд сурталтай нөхрөөс болоод энэ Байнгын хороо ажлаа хийхгүй байгаад байх юмуу, яах юм бэ? Энэ хууль чинь аль нэг намын ч юмуу, аль нэг улс төрчийн гаргасан хууль биш шүү дээ. Бид нар аль, аль намын бүлгээсээ санаачлаад 1995 оноос өмнө тэтгэвэрт гарсан иргэдийн тэтгэврийн зөрүүг арилгах тухай хуулийн төслийг хоёр намын гишүүд хоёулаа л хоёр талаасаа өргөн барьсан. Энд ялгаад байх юм байхгүй. Хоёр хуулиа нэгтгээд явчихъя гэж байгаа юм. Дээр нь дундуур нь будлиан хутгаж Суурь тэтгэврийн хууль гэж юм оруулж ирээд будлиантуулаад одоо хойш нь татаад байгаа. 

Цаана чинь өдөр хоногоо хүлээсэн хөөрхий 80, 90-ээд мянган ахмад л байгаа шүү дээ. Энэ асуудлыг шийдчихье гэхээр янз, янзын юмтай хутгаж завааруулж хойшлуулаад байх шаардлага байгаа юмуу?

Хоёрдугаарт, Иргэний эрүүл мэндийн даатгалын хуулиа яаралтай хэлэлцэж батлахгүй бол өнөөдөр Засгийн газраас өргөн барьсан хуулийн төсөл байгаа. Их Хурлын гишүүдээс өргөн барьсан хуулийн төсөл байгаа. Энэ дээр ярилцаад шийдээд явъя гээд. Өнөөдөр үнэхээр ний нуугүй хэлэхэд Иргэний эрүүл мэндийн даатгалын тогтолцоо маань ямар байгаа билээ? Өнөөдөр эмнэлэгийн эмчилгээ, үйлчилгээний чанар ямар төвшинд байгаа билээ? Бүгд мэдсээр байж, ийм тулчихсан, шаардлагатай хуулиудаа хэлэлцэхгүй, хойш нь тавиад, хэнд ч хэрэггүй худлаа, үнэн хяналт шалгалтын дүн, ямар ч хууль гэнэ үү, хачин, хачин юм оруулж ирээд байх юм. Боль л доо. Байнгын  хороо хуралдаж ажил хийсэн нэр зүүгээд.

Нийгмийн өмнө хүэлэсэн үүргээ биелүүл л дээ. Их Хурал, Байнгын хороо. Ажил хийдэггүй нөхрөө огцруул л даа. Хийж чаддагийг нь тавь л даа. Удирдаад яваад байгаа Д.Арвин гишүүн юмуу, Д.Дондог гишүүнээ тавиад Байнгын хороо явмаар байна шүү дээ. Гадаадад зугаалсан хүнийг хүлээж, тэрийг харж, ажил, хуулиа хойшлуулж байдаг юм гэж хаана байсан юм бэ?

Д.Дондог: -Ерөнхийдөө А.Тлейхан гишүүний асуулттай адилхан асуудал тавьж байна. Энд ямар нэгэн шалтаг, шалтгаан хойшлуулах юм байхгүй. Тийм бодож санасан юм байхгүй. Ажлын хэсэг хуралдаж чадахгүйгээс.

С.Эрдэнэ: -Хариуцлагагүй Байнгын хорооны даргаас чинь болж наад ажлын хэсэг чинь хуралдахгүй байна.

Д.Дондог: -Харин би хэлэх гэж байна.

С.Эрдэнэ: -Өөрийгөө ажлын хэсгийн даргаар томилчихсон, ажлын хэсгийн хуралдаа ирдэггүй. Байнгын хорооны хуралдаа ч ирэхгүй, гадаадад тэнэсэн нөхөр одоо болих хэрэгтэй шүү дээ. Нэг удаа ингэж байгаа бол би юм хэлэхгүй, хоёр удаа ингэж байгаа бол би юм хэлэхгүй. Одоо миний мэдэж байгаагаар лав Д.Очирбат гэдэг хүний Байнгын хорооны хурлыг өөр хүнээр даргалуулж байгаа хуралдааныг би лав тоолоход зургаа, долоо болж байна. Ажлын хэсгийн хуралдаан хоёр, гурван удаа хуралдах гээд чадсангүй. Энэ нөхөр чинь өөрөө ирэхгүй байна шүү дээ. Өөрийгөө ажлын хэсгийн даргаар тавьчихсан, тэгээд өөрөө ирэхгүй. Чадахгүй бол чаддаг хүнээр ажлын хэсгийн дарга тавих хэрэгтэй шүү дээ.

Д.Дондог: -Үндсэндээ санал байна. 

С.Ламбаа: -Өөрийг нь байхад нь  хэлээрэй.

С.Эрдэнэ: -Би зөндөө өөрт нь хэлсэн. Өөрт нь хэлэхээр бид хоёр дандаа хэрэлддэг байхгүй юу. Сүүлдээ хоёулаа хуц, гахай, нохойдоо хүрээд хэрэлддэг. Би Д.Очирбатад өөрт нь дандаа нүүрэн дээр нь хэлдэг шүү дээ.

Д.Дондог: -Ойлголоо.

С.Эрдэнэ: -Одоо хэлэх гэхээр байхгүй байгаа хүнийг яах юм бэ? Байхгүй гээд би дуугүй суух юмуу?

Д.Дондог: -Таны асуултад би эхлээд хариулъя. Сая эхлээд ямар санаатай юм бэ гэсэн. Санаа бол байхгүй. Яагаад гэвэл ажлын хэсэг өөрөө бүрдэж өгөхгүй, ганц Д.Очирбатаас хамаарахгүй, бусад гишүүд оролцож хуралдахгүй байна шүү дээ. Би сая хэллээ, өнөөдөр ирнэ. Хэлье, хуралдуулъя. Нөхөөд ирэх 7 хоногоос энэ хуулиудаа хэлэлцээд явъя гэсэн байр суурьтай байна.

Хоёрдугаарт, даргын захирамж гараад албан томилолттой явчихсан хүнийг бид эзгүйд нь энд яриад яах вэ. Ирэхээр нь ярьж, хөөрөхөөс өөр үг байхгүй. Аль, аль нь шаардлагатай хуулиуд. Тэрний чухлыг бүгдээрээ мэдэж байгаа. Бүгдээрээ дэмжиж байгаа. Байнгын хорооны гишүүд бүгд л хурдан гаргачихъя гэсэн байр суурьтай байгаа. Ингээд ирэх 7 хоногоос үүнийгээ шуурхайлъя. Би өнөөдрийн хуралдааныг удирдаж байгаа учраас энэ саналыг Байнгын хорооны даргыг ирэхээр уламжилъя.

А.Тлейхан: -Д.Дондог дарга аа, ирэх 7 хоног гэж хэлмээргүй байна. Ирэх 7 хоног 6-наас эхэлж байгаа. Хэдхэн хоног байна. Тийм учраас энэ 7 хоногт нөхөж, амралтын өдөр хиймээр байна шүү дээ. Хагас, бүтэн сайнд юугаа хийх юм бэ? Олон түмний төлөө Их Хурал байж байгаа биз дээ? Дараагийн 7 хоног гэж хэлж болохгүй, өнөө, маргааш үүнийг хийж дуусгамаар байна шүү дээ.

Д.Дондог: -Өнөөдөр хойшлуулдаг нь ажлын хэсэг хуралдаагүй учраас өөрийн эрхгүй хойшлогдож байна шүү дээ. Тэрнээс бид нар үүнийг ярилцаж байгаад хойшлуулъя гэж байгаа биш.

Өөр саналтай гишүүн байхгүй бол хэлэлцэх асуудлаа дэмжиж байгаа хүмүүс гараа өргөе.

-Дэмжлээ.

Нэгдүгээр асуудал. Донорын тухай хуульд нэмэлт, өөрчлөлт оруулах тухай хуулийн төсөл.

Танилцуулгыг Засгийн газрын гишүүн, Эрүүл мэндийн сайд Н.Хүрэлбаатар хийнэ.

Н.Хүрэлбаатар: -Улсын Их Хурлын эрхэм гишүүд та бүхний энэ өдрийн амар, амгаланг айлтгая. 

Донорын тухай хуульд нэмэлт, өөрчлөлт оруулах  тухай хуулийн төслийг танилцуулъя. Үндсэн чиглэл батлах тухай Монгол Улсын Их Хурлын 2009 оны 38 дугаар тогтоолоор Донорын тухай хуульд нэмэлт, өөрчлөлт оруулахаар баталсан нь энэхүү хуулийн төслийг боловсруулах үндэс болсон. Сүүлийн жилүүдэд манай оронд эд эрхтэнээ шилжүүлэн суулгах, элэг, бөөр, үе, нүдний эвэрлэг, ясны чөмөг, үүдэл эс, судас, арьс гэх мэт мэс заслын үйл ажиллагааны эмчилгээний тоо нэмэгдэх хандлагатай тул зөвхөн ах, дүү, төрөл, төрөгсдөөс гадна эдийн тохироо нийцсэн хүмүүс болон эд эрхтэнээ бэлэглэхийн хүссэн тухайн эд эрхтэн нь эмгэг өөрчлөлтгүй хүнийг донороор сонгож авах хууль, эрх зүйн орчныг боловсронгуй болгох шаардлага байгаа юм.

2000 онд батлагдсан Донорын тухай хууль нь иргэдийн эрүүл мэндийг сайжруулах, амь насыг аврахын тулд хүмүүнлэг сэтгэлээр сайн дураараа цус, эд эрхтэнээ үнэ төлбөргүй өгөх. Донорын цус, эд эрхтэнг эмчилгээний зориулалтаар хэрэглэхээр авах, боловсруулах, хадгалах, тээвэрлэх, хэрэглэх, экспортлох, импортлох. Донорын үйлсийг сурталчлах, түүнд иргэдийг татан оролцуулахтай холбоотой харилцааг зохицуулж байгаа боловч иргэдийн эрүүл мэнд, амь насыг аврахын тулд сайн дураараа хүмүүнлэг сэтгэлээр эд, эрхтэн, цусаа үнэ төлбөргүй өгөх үйлсийг улам өргөжүүлэх, эд эрхтэнийг амигүй донороос авах, эрх зүйн тогтолцоог боловсронгуй болгох, гамшиг, ослын үеийн цусны нөөцийг бүрдүүлэх, дэлхийн эрүүл мэндийн байгууллагын зөвлөмжийг үндэслэн энэхүү төслийг боловсруулсан юм.

Хуулийн төслийг Засгийн газрын 2011 оны 12 дугаар сарын 28-ны өдрийн хуралдаанаар хэлэлцэн дэмжээд Улсын Их Хуралд өргөн мэдүүлэхээр шийдвэрлэсний дагуу 2012 оны 01 дүгээр сарын 20-нд Улсын Их Хуралд өргөн мэдүүлсэн болно.

Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны эрхэм гишүүд ээ. Донорын тухай хуульд нэмэлт, өөрчлөлт оруулах тухай хуулийн төслийг Улсын Их Хуралд хэлэлцүүлэхийг дэмжиж өгнө үү. Анхаарал тавьсан та бүхэнд баярлалаа.

Д.Дондог: -Н.Хүрэлбаатар сайдад баярлалаа. 

Ирсэн хүмүүсийн танилцуулга, нэрийг нааш нь өгчихөөрэй.

Саяын танилцуулгатай холбогдуулан асуулттай гишүүд асуултаа асууя. Эхлээд нэрээ өгчихье.

Асуулттай гишүүн байна уу?

-Алга байна.

Саналтай гишүүд саналаа хэлье.

С.Ламбаа гишүүн.

С.Ламбаа: -Би Их Хурал завсарлах гээд байгаа учраас би эрхэм гишүүдээс юу хүсэж байна вэ гэхээр энэ хуулийг дөрөв дэх өдрийн чуулганаар хэлэлцэх эсэхийг нь шийдээд, анхны хэлэлцүүлгийг хурдан хийх хэрэгтэй байгаа юм. Яагаад гэхээр 02 дугаар сарын 22-нд элэг шилжүүлэн суулгах хоёр мэс засалтай. Одоо хамгийн гол нь манайх зөвхөн төрөл, төрөгсөд нь донор өгдөг ийм тогтолцоотой байгаа учраас янз бүрийн амьд доноруудаас бэлэглэлийн журмаар авах энэ тогтолцоо байхгүй учраас маш их хүндэрч байгаа.

Тийм учраас энэ чуулганд багтаагаад үүнийг хэлэлцээд шийдвэрлээд өгчихвөл. Яг тэр асуудлыг шийдвэрлэхээр орж ирж байгаа хууль л даа. Наад зах нь бид нар бүхэл цус цуглуулдаг ийм орон. Гэтэл энэ чинь цусан дээрээ ялтаст эд тусгайлан цуглуулдаг технологид шилжчихсэн. Тэр нь хуулиндаа байхгүй. Тийм учраас энэ бүгдийг маш богино хугацааны дотор шийдээд өгөөч ээ гэж хүсэж байгаа юм. Тийм учраас Байнгын хороо анхны хэлэлцүүлэг хийнгүүт нь шууд эхний хэлэлцүүлгээ хийгээд батлаад өгчихвөл манай 1 дүгээр эмнэлгийнхэн ажилдаа ороход бэлэн байгаа юм.

Д.Дондог: -Би Н.Хүрэлбаатар сайдаас хоёр юм тодруулчихъя. 

Донорын хуулиас харахад хоёр хууль нийлээд нэг хууль болоод ирсэн юм шиг харагдаж байна. Хоёр өөр функтээр. Цусны, эрхтэний гээд. Хэр зохимжтой байдаг юм бол? Тус тусдаа гарах нь зохимжтой байсан юм биш үү гэдгийг нэгдүгээрт асууя.

Хоёрдугаарт, донорын санхүүжилт, төр, засгийн зүгээс, бусад холбогдох байгууллагуудаас дэмжлэг, санхүүжилт нь ямар байдаг юм бэ? Заримдаа хэвлэл, мэдээллийн хэрэгслээс харж байхад цус төд хоногийн нөөцтэй болж гэнээ гэж дуулдаж л байдаг. Харахад их бага юм шиг сонсогдох юм. Тэрэнтэй холбоотой нөхцөл байдал ямар байна вэ? Үүнийг та хариулж өгөөч.

Энэ хооронд би энд оролцож байгаа хүмүүсийг танилцуулъя. Энэ хууль дээр ажилласан ажлын хэсгийн ажилтнууд ирсэн байна. Эрүүл мэндийн яамны Эмнэлгийн тусламжийн үйлчилгээний газрын орлогч дарга Амаржаргал, Эрүүл мэндийн яамны газрын орлогч дарга Гончигсүрэн, Эрүүл мэндийн шинжлэх ухааны их сургуулийн багш Ганболд, Цусны төвийн дарга Улаанхүү, Төрийн нарийн бичгийн дарга Түмэндэмбэрэл орж ирсэн байна.

Саяын асуултад хариулж өгөөч.

Н.Хүрэлбаатар: -Донорын тухай хууль маань 2000 онд батлагдсан. 2000 онд батлагдахдаа цус, эд эрхтэний донор гэдэг хоёр заалтаараа цуг явж байгаа. Одоо энэ төсөл маань нэмэлт, өөрчлөлт учраас  бид хоёр тусад нь хууль гэж ойлгохгүй байгаа. Урьд нь тэгж батлагдсан үндсэн хууль дээрээ тулгуурлаж нэмэлт, өөрчлөлтийг оруулсан юм.

Санхүүжилтийн асуудлыг Д.Улаанхүү дарга хариулна.

Д.Улаанхүү: -Цусны албаны санхүүжилтийн хувьд үндсэн үйл ажиллагааны санхүүжилт улсын төсвөөс явагддаг. Донорын сургалт, сурталчилгааны ажлын санхүүжилт нь Монгол Улсын төрөөс гээд Донорын хуулийн 14 дүгээр зүйлийн 2 дугаар заалтад байгаа. Төрөөс гэдэг санхүүжилт нь төсөвтөө суугддаггүй. Засгийн газрын 111 дүгээр тогтоол дээр донорын сургалт, сурталчилгааны зардлыг Эрүүл мэндийн дэмжих сангаас санхүүжүүл гээд заачихсан байгаа. Эрүүл мэндийн дэмжих сангийн санхүүжилтийг захиран зарцуулах хороо Засгийн газрын тогтоол дээрээ архи, тамхины сурталчилгаанд зар гэсэн болохоос донорын сургалт, сурталчилгаанд зарахгүй гэсэн ийм зөрүүтэй тогтоолууд явж байгаа учраас донорын сургалт, сурталчилгааны санхүүжилт өнөөдөр хомсдолтой байгаа. Дутагдалтай явагддаг. Тэгэхээр донорын сургалт, сурталчилгааны ажлууд ерөнхийдөө шаардлагын хэмжээнд хүрэхгүй явагдаж байгаа нь санхүүжилттэй холбоотой.

С.Ламбаа: -Улаанхүү даргын хэлж байгаа дээр би нэг зүйлийг хэлэхэд, саяын хэлээд байгаа Иргэний эрүүл мэндийн даатгалын хууль одоо хэлэлцэгдээд, батлагдчихвал цусны шинжилгээнд 30 мянгыг даатгалаас өгч байгаа шүү дээ. Одоо бид Иргэний  эрүүл мэндийн даатгалын хуулиндаа донорын цус өгч байгаа хүмүүсийн шинжилгээний цусыг 30 мянгад хамруулахад л өнөөдрийн энэ тавьсан тоног төхөөрөмжийн урвалжид шаардагдаж байгаа 700 саяын 540 саяыг нь тэрнэээс авчихаж байгаа юм. Тийм учраас Иргэний эрүүл мэндийн даатгалын хуульд донорын цусны шинжилгээ өгч байгаа хүмүүсийнхийг даатгалаас төлдөг тогтолцоо руу шилжүүлэхээр Иргэний эрүүл мэндийн даатгалын хууль дээр оруулах гээд яваад байгаа юм. Тэгвэл асуудал байхгүй. Үнэн хэрэг дээрээ төсвөөс хүрдэггүй юм. Хүрэхгүй байгаа юм. 16 мянган хүн донорын цус өгөөд, төсвөөс өгч байгаа мөнгө нь хүрдэггүй. Тийм учраас донор чинь явж өгөхгүй байгаа юм. Даатгалаас өгөөд эхэлчихвэл хүмүүс чөлөөтэй ороод эхэлнэ.

Д.Дондог: -С.Эрдэнэ гишүүн санал хэлье. 

С.Эрдэнэ: -Би С.Ламбаа гишүүнтэй зөрүүтэй саналтай байна. Даатгал дээр бүх юмыг авчирч овоолоод, ний нуугүй хэлэхэд өнөөдөр даатгалын сангийн маань даац, ачаалал ямар байгаа билээ. Үүнийгээ сайн тооцож, үзэж байж энэ асуудлыг шийдэхгүй бол. Одоо төсөв даатгалын сангаас илүү боломжтой болоод байгаа шү дээ. Төсвийн орлого нэмэгдэж байна, өнөөдөр бодит эдийн засгийн өсөлт бий болж байна. Ийм цаг үед заавал, харин ч энэ цаг үед даатгалаа илүү бэхжүүлээд, төсөв рүүгээ ачааллаа авч баймаар санагдаад байгаа юм. Нарийн ухаантай хүмүүс бодож байгаа биз.

Хоёрдугаарт, ер нь Донорын тухай хуулийг энд хэлэлцээд, удаагаад байх шаардлагагүй гэж ойлгож байгаа. Чуулганаар яаралтай орулаад, хэлэлцэх эсэхийг нь шийдээд, энэ асуудлаа Байнгын хороон дээр анхны хэлэлцүүлгээр батлах горимын санал оруулаад, хурдан түргэн явахгүй бол энэ хууль маань үндсэндээ чуулганы хугацаанд багтах уу, үгүй юу гэдэг асуудал нь эргэлзээтэй байгаа шүү дээ. Тийм учраас энэ дээр Байнгын хорооны гишүүд анхаарч, энэ хуулийг дэмжиж ажиллавал яасан юм бэ гэсэн санал байна.

Д.Дондог: -Баярлалаа. Санал хэлэх гишүүд саналаа хэлж дууслаа.

Санал хураалт явуулъя. Донорын тухай хуульд нэмэлт, өөрчлөлт оруулах тухай хуулийг чуулганы хуралдаанаар хэлэлцэхийг дэмжиж байгаа гишүүд гараа өргөе.

Зөвшөөрсөн

0

Бүгд

Гишүүдийн олонхийн саналаар дэмжигдлээ.

Байнгын хорооны дүгнэлтийг С.Бямбацогт гишүүн уншина. Оролцсон хүмүүст баярлалаа.

Хоёр дахь асуудалдаа оръё. Холбогдох хүмүүсийг оруулъя.

А.Тлейхан: -Байнгын хорооноос нэг хүсэлт байна. Сая С.Эрдэнэ гишүүн ч ярилаа, гишүүд бүгдээрээ ярьж байна, та ч хэллээ. Дараагийн 7 хоногийг хүлээхгүйгээр дөрөв, таван хуулийн ажлын хэсгийг хуралдуулж, дараа 7 хоногт нэгдсэн хуралдаанд оруулж хэлэлцүүлэхээр ажлыг зохион байгуулаач ээ гэж Байнгын хорооноос хүсэх байна. Юуны өмнө Өндөр настны тэтгэврийн зөрүү арилгах тухай хууль байна, Суурь тэтгэврийн тухай хууль байна, Иргэний эрүүл  мэндийн даатгалын тухай хууль байна, Эхчүүдэд урамшуулал олгох тухай хууль байна. Мөн Ардчилсан намаас өргөн бариад байгаа Хүүхдийн мөнгө олгох тухай хууль гэх мэт хуулиудыг цаг алдахгүйгээр намуудаас гарсан ажлын хэсгүүдийг хамтад нь хуралдуулж, саналаа нэгтгэж, байр сууриа нэгтгэж энэ 7 хоногт дуусгах хэрэгтэй байна. Шаардлагатай бол хагас, бүтэн сайнд ажлын хэсгүүд ажиллах хэрэгтэй байна. Энэ ажлыг Байнгын хороо зохион байгуулж, хурлаа хийх, асуудлаа шийдэх боломжийг зохион байгуулаач гэж хүсэх байна. Үүнийг зохион байгуулж өгөөч.

Д.Дондог: -А.Тлейхан гишүүний саналыг би түрүүн тайлбарласан. Өнөөдрөөс энэ ажлыг зохион байгуулаад. Гол нь ажлын хэсгийн гишүүд бүгдээрээ оролцох хэрэгтэй л дээ. Зөвхөн дарга гэхгүйгээр. Хуралдааны хуваарийг бид дахин танилцуулъя. 

Хоёр дахь асуудалдаа оръё.

Байнгын хорооны 02 тоот тогтоолоор байгуулагдсан Нийгмийн даатгалын үндэсний зөвлөлийн 2010 оны тайланг хэлэлцэхтэй холбогдуулан газар дээр нь шалгаж танилцах үүрэгтэйгээр байгуулагдсан ажлын хэсэг байгаа. Энэ ажлын хэсгийн танилцуулгыг сонсож, хэлэлцье.

Танилцуулгыг ажлын хэсгийн ахлагч С.Эрдэнэ гишүүн танилцуулна.

 С.Эрдэнэ: -Баярлалаа. Улсын Их Хурлын Нийгмийн бодлого, болосврол, соёл, шинжлэх ухааны байнгын хорооны 2011 оны 01 дүгээр сарын 17-ны өдрийн 02 дугаар тогтоолоор байгуулагдсан Нийгмийн даатгалын үндэсний зөвлөлийн 2010 оны тайланг хэлэлцэхтэй холбогдуулан газар дээр нь шалгаж танилцах зорилготой ажлын хэсэг Нийгмийн даатгалын ерөнхий газар, Орхон аймгийн Нийгмийн даатгалын хэлтэс, Дархан хотын Нийгмийн даатгалын хэлтэс, нийслэлийн Баянзүрх, Хан-Уул, Чингэлтэй дүүргүүдийн Нийгмийн даатгалын хэлтсүүдийн үйл ажиллагаатай танилцаж, тулгамдсан асуудлуудыг хэрхэн шийдвэрлэх, цаашид холбогдох хууль тогтоомжид өөрчлөлт оруулж, нийгмийн даатгалын эрх зүйн орчинг шинэчлэх талаар байгууллагууд болон нийгмийн даатгалын ажилтнуудаас саналыг нь авч, Нийгмийн даатгалын багц хуулийн шинэчлэн найруулсан төслийн ажлын хэсэгт хүргүүлэх, төсөв, орон тоо, ажиллагсдын нийгмийн асуудлыг хэрхэн шийдвэрлэж байгаа зэрэг асуудлуудтай танилцан Байнгын хорооны тогтоолд тусгагдсан тодорхой удирдамжийн дагуу ажиллалаа.

Мөн Нийгмийн даатгалын үндэсний зөвлөлөөс нийгмийн даатгалын төв, орон нутгийн байгууллагын тогтолцоо, бүтэц, зохион байгуулалт, албан хаагчийн мэдлэг, ур чадварыг дээшлүүлэх, нийгмийн баталгааг бэхжүүлэх талаар хийгдэж буй ажлууд, тус зөвлөлд өмнөх онуудад өгсөн үүргийн биелэлт болон Нийгмийн даатгалын үндэсний зөвлөлийн дэргэдэх Эрүүл мэндийн даатгалын салбар зөвлөлийн үйл ажиллагаатай танилцсан болно.

Ажлын хэсэг нийгмийн даатгалын байгууллагуудын үйл ажиллагаатай танилцсан дараах дэлгэрэнгүй танилцуулгыг хэлэлцэж дараах нэгдсэн дүгнэлтийг гарган нийгмийн даатгалын байгууллагуудын тулгамдаж буй асуудлуудыг шийдвэрлэх талаар Засгийн газар тогтоолоор үүрэг өгөх нь зүйтэй гэж үзлээ. Үүнд:

1.Нийгмийн даатгалын багц хуульд даатгалын байгууллагын ажилтнууд болон иргэдээс ирүүлсэн саналыг тусгаж эрх зүйн орчинг шинэчлэхэд баримтлах бодлого, үзэл баримтлалыг боловсруулан Монгол Улсын Их Хурлаар яаралтай хэлэлцүүлэх.

2.Аж ахуйн нэгжүүдийн үйл ажиллагаа эрхлэхгүй байх хугацааны дээд хязгаарыг 6 сар гэх мэт зааж, тухайн хугацаа дуусмагч аж ахуйн нэгжүүдийг татан буулгадаг байх эрх зүйн зохицуулалтыг бий болгох.

3.Малчид, хувиараа хөдөлмөр эрхлэгчид, ажилгүй иргэдийн нийгмийн даатгалд хамрах хамралтыг нэмэгдүүлэх. Тэдэнд зориулсан тусгай тэтгэврийн сан бий болгох асуудлыг боловсруулан хэлэлцүүлэх.

4.Нийгмийн даатгалын байцаагчийн эрхийг хууль тогтоомжид нэмэлт, өөрчлөлт оруулах замаар өргөтгөж, байгууллагын данснаас нийгмийн даатгалын шимтгэлийг үл маргах журмаар төлүүлдэг эрхтэй болгох.

5.Нийгмийн даатгалын шимтгэлээ төлдөггүй аж ахуйн нэгж, байгууллагуудад хүлээлгэх хариуцлагын тогтолцоог  Татварын хуулийн хариуцлагын тогтолцоотой ижил төвшинд тогтоох.

6.Гадаадын хөрөнгө оруулалттай аж ахуйн нэгж, байгууллагын ажилчдыг нийгмийн даатгалд хамруулах талаар Нийгмийн даатгалын тухай хуулинд тодорхой тусгах.

7.Хүний хөгжлийн сангаас тэтгэврийн даатгалын шимтгэл хэлбэрээр иргэдийн хишиг хувь хүртээх арга хэмжээ хэрэгжүүлэх хууль, эрх зүйн орчинг бүрдүүлэх.

8.Төрөөс тэтгэвэрийн талаар 2021 он хүртэл баримтлах үндсэн чиглэлд тусгасан тэтгэврийн даатгалын шинэчлэлийн бодлогыг холбогдох хууль тогтоомжид тусгах асуудлыг хэлэлцүүлэх. Тухайлбал, тэтгэврийн даатгалын тогтолцооны хуваарилалтын одоогийн зарчмыг үе шаттайгаар хагас хуримтлалын тогтолцоонд шилжүүлэх. Алс ирээдүйд бүх нийтийг хамарсан бүрэн хуримтлалын тогтолцооны зарчмуудыг тэтгэвэр авах нөхцөл, боломжийг эртнээс хангах нь тэтгэврийн шинэчлэлийн үндсэн зорилт мөн гэж тодорхойлсон нь тэтгэврийн шинэчлэлийн үндсэн үзэл баримтлалыг одоогийн нөхцөлд хэвээр байлгах эсэхийг тодорхой болгох.

9.Нийгмийн даатгалын хуримтлалын сангийн хөрөнгөөс Монголбанкны үнэт цаасыг худалдан авах, түүнчлэн хөрөнгийн зах зээлд хөрөнгө оруулалт хийх эрх зүйн орчинг бий болгох, Засгийн газрын бондыг худалдан авах хөрөнгийн хэмжээг нэмэгдүүлж, жил бүрийн төсөв, төсвийн тодотголд тусгах.

10.Нийгмийн даатгалын сангийн орлого, зарлагын хэмжээ, даатгуулагч, ажил олгогч, тэтгэвэр авагчдын тоо нэмэгдэж байгаа боловч нийгмийн даатгалын байцаагч, ажилтнуудын орон тоо хасагдсан байна. Иймээс нэг байцаагчийн ажлын норм, нормативын хэмжээ, ажлын байрны тодорхойлолтыг шинэчлэн тогтоох.

11.Нийгмийн даатгалын байгууллагын ажилтнуудын нийгмийн асуудлыг шийдвэрлэхэд анхаарч, төрийн албан хаагчийн орон сууцны урт хугацааны хөнгөлөлттэй зээлд адил жигд хамруулах.

12.Нийгмийн даатгалын шимтгэлийн хуримтлагдсан өр, авлагыг барагдуулж, сангийн орлогын бүрдүүлэлтийг сайжруулах, ялангуяа аймаг, нийслэлийн төсвийн ерөнхийлөн захирагч нар төсвийн байгууллагын шимтгэлийн өрийг тухайн онд нь багтаан барагдуулах талаар үүрэг, чиглэл өгөх гэсэн ийм үндсэн 12 саналыг оруулж байгаа. Үүнтэй холбогдуулан бид нар Монгол Улсын Их Хурлын Байнгын хорооны тогтоолын төслийн мөн оруулж ирж байгаа. 

Монгол Улсын Их Хурлын  Байнгын хорооны тогтоол

Нийгмийн даатгалын салбарын тулгамдсан асуудлыг шийдвэрлэх талаар авах зарим арга хэмжээний тухай

Тус  Байнгын хорооны 2011 оны 02 тоот тогтоолоор нийгмийн даатгалын байгууллагын үйл ажиллагаатай газар дээр нь танилцах зорилгоор байгуулсан ажлын хэсгийн санал, дүгнэлтийг Байнгын хорооны хуралдаанаар хэлэлцээд Монгол Улсын Их Хурлын тухай хуулийн 21 дүгээр зүйлийн 5 дахь хэсгийг үндэслэн ТОГТООХ нь:

1.Нийгмийн бодлого, боловсрол, соёл, шинжлэх ухааны байнгын хорооны ажлын хэсгийн санал, дүгнэлттэй холбогдуулан дараах арга хэмжээ авч хэрэгжүүлэхийг Засгийн газарт даалгасугай.

Д.Дондог: -С.Эрдэнэ гишүүн ээ. Таны үргэлжлүүлэн унших гэж байгаа юмыг та түрүүн бараг уншчихлаа шүү дээ.

С.Эрдэнэ: -Би энэ тогтоолынхоо төслийг оруулж байгаа юм. Саяын 12 зүйлийг тогтоолын хэлбэрээр оруулж ирж байгаа. Энэ тогтоолын төслийг хэлэлцэн баталж өгөхийг та бүхнээс хүсье.
Д.Дондог: -С.Эрдэнэ гишүүнд баярлалаа. Ард нь унших гэж байгаа зүйл бол түрүүн дугаарлаад уншиж байсан зүйлүүд тэр чигээрээ дахиад орж ирж байгаа учраас ийм тогтоол гаргана. Тогтоолыг үндэслэсэн шалтгааныг сая танилцууллаа.

Хуралдаанд оролцож байгаа хүмүүсийг танилцуулъя. Нийгмийн хамгаалал, хөдөлмөрийн дэд сайд Н.Номтойбаяр. Шинэ дэд сайд байна. Шинэ дэд сайдад энд сууж байгаа нийт гишүүдийн өмнөөс баяр хүргэж, ажлын их амжилт хүсье.

Нийгмийн даатгалын ерөнхий газрын дарга Алтанхуяг, Нийгмийн даатгалын үндэсний зөвлөлийн дэд дарга Нямсамбуу, Нийгмийн даатгалын үндэсний зөвлөлийн ажлын албаны дарга Тулга, МҮЭ-ийн холбооны ерөнхийлөгч С.Ганбаатар. Ийм хүмүүс хуралдаанд оролцож байна. 

Саяын танилцуулгатай холбоотой асуулттай гишүүд нэрээ өгье. 

Д.Оюунхорол: -С.Эрдэнэ гишүүний саяын танилцуулсан нийгмийн даатгалын салбарын тулгамдсан асуудлыг шийдвэрлэх талаар авах арга хэмжээний тухай тогтоолын төслийг бүхэлд нь дэмжиж байна. Гэхдээ хоёр, гурван зүйлийг тодруулмаар байна.

Нэгдүгээрт, нийгмийн даатгалын шимтгэл төлөх ёстой аж ахуйн нэгж, байгууллагууд даатгалд 40 хувь л хамрагдаж байгаа юм. Үндсэндээ нийгмийн даатгалын шимтгэлийг төлдөггүй аж ахуйн нэгжүүдийн тоо сууриараа маш их байгаа. Тийм учраас цаашдаа нийгмийн даатгалын шимтгэл төлдөггүй аж ахуйн нэгжийг хариуцлага тооцохдоо яг ямар арга замаар, ямар асуудалд хандаж шийдвэрлэе гэж боддог вэ? Яагаад гэвэл нийгмийн даатгалын үндэсний зөвлөлд хувийн хэвшлийн төлөөлөл байгаа, иргэний нийгмийн төлөөлөл үйлдвэрчин байгаа. Тийм учраас С.Ганбаатараас би тодруулж асуумаар байна. Өнөөдөр үйлдвэрчний байгууллага нэг зүйлд их анхаарлаа хандуулах ёстой. Ажил олгогч эздийн байгууллага анхаарлаа хандуулах ёстой.

Ажил олгогч иргэн Доржийн эрх ашгийг зөрчиж байна. Нийгмийн даатгалын шимтгэлийг нь төлж өгөхгүй байна. Тэгээд бөөгнөрч явж, явж байснаа нэг өдөр Өршөөлийн тухай хуульд хамрагдаад тэр даатгал төлдөггүй бүх хүмүүс чөлөөлөгддөг. Төлдөг 40 хувь нь төлдөг хэвээрээ, төлдөггүй хүмүүс нь хожоод өнгөрдөг ийм юм бас яваад байгаа. Тийм учраас энэ бол өнөөдөр нийгмийн даатгалын салбарын, тэр тусмаа  нийгмийн даатгалын сангийн хөрөнгийг ямар ч бодлогогүй болгож багаа юм. Бид өнөөдөр энд маш олон зүйл, заалтаар төрд хандсан төрийн хийх ёстой ажлуудыг төрийн хийдэг ажлуудыг бас тогтоолоор үүрэг болгож өгч байна шүү дээ. Гэтэл яг амьдрал дээр өнөөдөр дөнгөж байгууллагуудын 40 хувь нь л даатгалд хамрагдаж байгаа юм. Бусад нь өөрөөр хэлбэл, ажиллагсдынхаа эрх ашгийг шууд зөрчиж байна гэж ойлгодог. Нийгмийн даатгал төлдөггүй, татвар төлдөггүй. Тэгсэн мөртлөө би аж ахуйн нэгж, би маш том бизнесмен, босс гээд маш том юм ярьдаг мөртлөө яг үнэндээ иргэн өөрийнхөө байгууллагад ажиллаж байгаа 10, 20 хүний ирээдүйн амьдралын баталгааг шийдвэрлэж өгч чаддаггүй тийм ёс суртахуунгүй, нийгмийн хариуцлагагагүй бизнес хийж байгаа хүмүүс бас байдаг. Үүнтэй санал нэгддэг үү? Хэрвээ ингэдэг бол энэ арга хэмжээг яаж засъя гэж боддог вэ гэж би та хоёроос асууж байна.

Д.Дондог: -Д.Оюунхорол гшүүний асуултад эхлээд хэн хариулах вэ? С.Ганбаатар ерөнхийлөгч хариулах уу? Нямсамбуу гуай дараа нь нэмж хариулъя.

С.Ганбаатар: -Д.Оюунхорол гишүүний хэлсэн энэ санал бол туйлаас үнэн. Энэ дээр нийгмийн даатгалын улсын байцаагч нартай хамтарч аж ахуйн нэгжүүд дээр нийгмийн даатгалын төлбөрийг төлөхгүй байгаа аж ахуйн нэгжүүдтэй Үйлдвэрчний эвлэлийн хороогоороо, ажилчдын зөвлөлийн төлөөлөлтэйгөө хамтарч үүнийг шалгаж, улсын үзлэг хийж үүнийг багасгана гэсэн ийм байр суурьтай байгаа.

Д.Дондог: -Л.Нямсамбуу гуай.

Л.Нямсамбуу: -Би товчхон нэмэлт хийе. Аж ахуйн нэгжүүд нийгмийн даатгал төлөхгүй байгаа тийм хандлага үнэхээр байгаа. Үүний эсрэг олон янзын арга хэмжээ авч байгаа. Сүүлийн жилүүдэд үнэхээр багассан. Нийгмийн даатгалаа төлдөг аж ахуйн нэгжүүдийн тоог олшруулж, төлөхгүй байгааг нь аль болохоор шахаж цөөрүүлэхийн тулд эхлээд юуны өмнө одоо мөрдөж байгаа хууль тогтоомжуудынхаа хэрэгжилтийг зөв, сайн зохион байгуулах хэрэгтэй. Ер нь одоо мөрдөж байгаа хууль тогтоомжийнхоо дагуу ажиллаж чадвал ийм нүх сүв, хуулийн цоорхой нь их бага, боломжийн шүү дээ.

Хоёрдугаарт, сая С.Эрдэнэ гишүүн санал гаргалаа. Үнэхээр татварын хураалтын чиглэлээр гаргасан хууль, нийгмийн даатгалын хураалтын чиглэлээр гаргасан хууль хоёрыг зэрэгцүүлэхэд өдөр, шөнө хоёр шиг зөрүүтэй юм ажиглагддаг юм. Татвар талдаа дийлэнхдээ хуулийн дарангуйлал ихдээд, төрийн дектатур ихтэй, хүчээр хураадаг ийм хандлагатай байхад, нөгөө талдаа энэ нь их сул ийм юм бий.

Дараа нь мэдээж хэрэг, иргэний нийгмийн зүгээс юмуу, даатгуулагчдын зүгээс тавих шаардлагыг өндөржүүлж, тэд нарыг өөрсдийнхөө төлөө шаардлагатай байдаг, нийгэмд цочроо өгдөг, аж ахуйн нэгжүүд ажил олгогчдыг бас тодорхой хэмжээгээр сандралд оруулдаг ийм шахалт, шаардлага харилцаа хэрэгтэй. 

Дээр нь төрөөс гаргаж байгаа хууль тогтоомжууд дээр энд их хариуцлагагүй хандсанаас болоод нийгмийн даатгалын шимтгэлээ төлсөн ч гэсэн эцэстээ дэвтэр дээрээ бичилт хийлгээгүй, хохирсон хүмүүсийн тоо маш их байдаг. Ялангуяа хувьчлалын үед. Хувьчлалын үед нийгмийн даатгалынхаа шимтгэлийг байгууллага дээр төлсөн байдаг, байгууллага нь нийгмийн даатгалтай тооцоо хийгээгүй. Гэтэл хувьчлалаар төр өөрөө тэр өр авлагыг нь шинээр авсан эзэнд нь өвлүүлж өгөөгүй. Тэгээд одоо хуримтлагдаад, тэрийг хэн ч шийддэггүй тийм авлагууд маш их байгаа. Дээр нь бүртгэлийг сайжруулах асуудал бий. Бүртгэлийг сайжруулах гэдэг дээр юу гэж байна вэ гэвэл хэрвээ үнэхээр анхан шатны бүртгэлийг юмуу, нягтлан бодох бүртгэлийг эхнээс нь сайн явуулдаг, тэрэнд нь хяналт тавьдаг, гараад ирсэн балансад нь татварын байгууллагуудын зүгээс юмуу, хөндлөнгийн аудитаас тавьдаг шаардлага нь өндөр байвал ажил олгогч тэрнээс зугатаад байх нүх сүв нь аль болохоор багасах ёстой. Ийм үндсэн хэдэн гол, гол арга хэмжээнүүд байна.

Ер нь эндээс гарах тогтоолын төсөл юмуу, гишүүдээс гарч байгаа саналын дагуу энэ чиглэлээр 2012 онд ямар ажил, арга хэмжээ зохион байгуулах вэ гэдгийг бид бас хариуцлагатай бодъё. Улам идэвхжүүлэх талаасаа.

Д.Дондог: -Баярлалаа. С.Эрдэнэ гишүүн нэмж хариулъя.

С.Эрдэнэ: -Би нэмэлт тайлбар хийе. Ер нь аж ахуйн нэгжүүд ажил эрхлээгүй, тухайн жил янз бүрийн шалтгаанаар 0 баланс гаргаад явдаг. Энэ дээр би зориуд үйл ажиллагаа эрхлэхгүй байх хугацааны дээд хязгаарыг 6 сараар тогтоох гэх мэтийн ийм заалтууд оруулж өгвөл аж ахуйн нэгж, байгууллагууд маань ажиллагсдынхаа нийгмийн асуудал руу хандах бас нэг бодит нөхцөлийг нь бүрдүүлж өгөх юм.

Хоёрдугаарт, нийгмийн даатгалын байцаагчийн  эрхийг өргөтгөх замаар хууль тогтоомжид нэмэлт эрхүүд олгохгүй бол одоо манай нийгмийн даатгалын улсын байцаагч ч бай, аль ч байцаагч нь очоод акт тавьдаг, төлбөр тавьдаг. Үндсэндээ эрх зүйн хувьд чадамж их муутай. Татварын байцаагчтай харьцуулбал бараг чадамжгүй шахам байгаа шүү дээ. Тийм учраас аж ахуйн нэгжүүдийн хувьд, ер нь нийгмийн даатгалын байцаагчийн эрхийг өргөтгөөд би жишээлбэл, энд оруулаад ирсэн. Байгууллагын данснаас нийгмийн даатгалын шимтгэлийг үл маргах журмаар шууд төлүүлдэг эрхтэй байх. Ер нь нийгмийн даатгалын шимтгэлээ төлдөггүй аж ахуйн нэгж, байгууллагуудад хүлээлгэх хариуцлагын тогтолцоог Татварын хуулийн хариуцлагын тогтолцоотой ижил төвшинд тогтоох гээд хэд хэдэн санал оруулаад ирсэн байгаа. Үүнийг Засгийн газрын төвшинд энэ асуудлыг авч үзээд хуулийн төсөл оруулж ирээд батлуулбал нийгмийн даатгалын байгууллага, түүний ажилтан, албан хаагчид, ялангуяа энэ асуудал хариуцаж байгаа улсын байцаагч нарын хувьд  маш том боломжийг нээж өгч байгаа юм гэдгийг энд хэлье.

Би асуултаа тавьчих уу?

Д.Дондог: -Д.Оюунхорол гишүүн тодруулаад, дараа нь асууя. Д.Оюунхорол гишүүн тодруулж асууя.

Д.Оюунхорол: -Баярлалаа. Ер нь маш чухал асуудал. С.Эрдэнэ гишүүний саяын хэлээд байгаа нийгмийн даатгалын байцаагч нарын эрх хэмжээ, тэр тусмаа манай аж ахуйн нэгжүүд, би Алтанхуяг даргаас асууж байна. Өнөөдрийн үйл ажиллагаа явуулж байгаа аж ахуйн нэгжийн тоо хэд байна вэ? Түүнээс хэд нь  нийгмийн даатгалын шимтгэлээ төгс төлж байгаа вэ?

Миний ойлгож байгаагаар аж ахуйн нэгжүүд орлогын албан татвараа төлдөг, татвараа төлдөг, нийгмийн даатгалын шимтгэлээ төлөхгүй. Тэрэнтэй нь бид нар эвлэрээд олон жил явлаа л даа. Энэ процесс өөрөө. Зарим нэг нь даатгалаа төлөхгүй байж байснаа манай аж ахуйн нэгжийн хэрэггүй байгаа хэдэн машин, тоног төхөөрөмж, техник хэрэгсэл энэ юмнуудыг аваарай гээд хэдэн оны ч юм иймэрхүү юмнуудаа аваачиж өгөөд нийгмийн даатгалын санд орох хуримтлагдах хөрөнгө бол эд, бараа материал болж ирээд, тэрийгээ зарж борлуулж чадахгүй, маш их хэмжээний үлдэгдэл дансанд чинь байгаа байх. Ийм борлогдоогүй өмч хөрөнгө хэдэн сая төгрөгийн хөрөнгө хадгалагдаж байна вэ? Яг энэ асуудлуудаа яаж зохицуулсан юм бэ? Иймэрхүү маягаар өөрөөр хэлбэл, нийгмийн даатгалын сангийн хөрөнгө арилжиж чадахгүй байгаа. Иргэдэд хүрэхгүй байгаа ийм юмнууд бас байгаа гэж ингэж ойлгоод байгаа юм. Тийм учраас энэ дээр яаж ханддаг вэ?

Энэ орж ирж байгаа тогтоол бол өөрөө маш чухал, маш нарийн заалттай тогтоол. Бид нар энэ асуудлыг эрт ярих ёстой асуудлыг их хожуу оруулж ирж байгаа юм. Гэхдээ би яагаад С.Ганбаатараас сая ажилчдын эрх ашгийг хамгаалахын тулд үйлдвэрчний байгууллага өөрөө нийгмийн даатгалын сангийн төлөөлөл болоод сууж байгаа мөртлөө яг энэ асуудал дээр яагаад ийм удаан байдлаар хандсан бэ? Зөвхөн төрд хандаж мессэж хаяад байдаг байсан. Гэтэл яг үнэндээ тэр олон мянган ажиллагсад, ажил хийж байгаа хүмүүсийн эрх ашгийг зөрчөөд байгаа ажил олгогч эздийн байгууллагуудад яагаад шаардлага тавьж, хууль, эрх зүйн орчныг өөрчлөх чиглэлээр хамтран ажиллаж чадаагүй вэ? Энэ бол төлөөллийн байгууллагын хувьд хамгийн илүү их дуугарах байсан мессэж нь манай Ганбаатарт байсан байх гэж би ойлгоод байгаа юм. Тийм учраас би чи энэ асуултад дэлгэрэнгүй хариулаач ээ. Чи сая хэлж байна шүү дээ. Ер нь төлөөлөх чиглэлийн ажлыг хийе гэж бодож байна гэж. Энэ бол сэтгэл гаргаж, хамгийн бодитой амьд ажил хийх ёстой ажил бол ердөө л бараг үйлдвэрчний байгууллагын үндсэн ажил юм.

Тэтгэврээ тогтоолгох гэж байгаа тэр хөдөлмөр эрхэлж байгаа хүнийг хохироож байгаа үндсэн хэлбэр нь тэр шүү дээ. Гэрээгээр ажил гүйцэтгүүлж байна гээд өнөөдөр бараг ихэнх аж ахуйн нэгжүүд нийгмийн даатгалын шимтгэл төлөхөө больж байна шүү дээ. Төлсөн эсэх нь ямар ч урамшуулал байдаггүй. 20 жил хамгийн сайн нийгмийн даатгалын шимтгэл төлсөн аж ахуйн нэгжид ямар ч урамшуулал байхгүй. Төлдөггүй нь болохоор бараг чөлөөлөгдөөд л яваад байна. Энд ар, өврийн хаалга шаардлагагүй, энд жинхэнэ шударга ёс хэрэгтэй. Энд жинхэнэ иргэдийн дуу хоолой тэнд хэрэгтэй байдаг байх гэж ойлгодог учраас би энэ асуултанд тодорхой хариултыг Алтанхуяг даргыг хэдэн аж ахуйн нэгж өнөөдрийг болтол төлөхгүй байгаад байна вэ, хэдэн хувь нь вэ гэдгийг хэлээд өгөөч ээ гэж хүсэж байна.

Д.Дондог: -Д.Оюунхорол гишүүний НӨТ төлөлтийн асуултанд Нийгмийн даатгалын газрын дарга Аланхуяг хариулъя. Дараа нь С.Ганбаатар ерөнхийлөгч нэмж хариулъя.

Ч.Алтанхуяг: -Хамгийн сүүлд гарсан албан ёсны статистик тоогоор регистр, бүртгэлтэй аж ахуйн нэгж, байгууллагуудын тоо нь 73 мянга 822 байгаа. Үүнээс үйл ажиллагаа явуулж байгаа аж ахуйн нэгжийн тоо нь 40 мянга 921 гэж гарсан байгаа. Нийгмийн даатгалд хамрагдсан ажил олгогчийн тоо нь хамгийн сүүлчийн, 2010 оныхоо байдлаар 23 мянга 300. 2011 оны гүйцэтгэлээр 26 мянга 300 болж, 3 мянгаар нэмэгдсэн байгаа. Тэгэхээр 2010 оныхоо байдлаар авч үзвэл аж ахуйн нэгж, байгууллагууд үндсэндээ 57 хувьтай хамрагдсан байгаа юм.

Нийгмийн даатгалын байгууллагуудын зүгээс үйл ажиллагаа явуулж байгаа тодорхой хүмүүсийг ажиллуулж, цалин, хөлс өгч байгаа байгууллагуудыг бүгдийг хамруулахын төлөө явж ажилладаг. Түрүүн С.Эрдэнэ гишүүний хэлснээр энэ тогтоол дээр туссан байгаа шиг үйл ажиллагаа явуулдаггүй аж ахуйн нэгж, байгууллагууд байдаг. Х тайлан гаргадаг. Дээр нь нэмээд өөрсдөө сайн дураар юмуу, эсвэл өөрсдөө ямар нэгэн байгууллагад ажиллачихаад, давхар пүүс, компанитай ийм хүмүүс байдаг. Тэр хүмүүс нь өөрсдөө захирал нь юмуу, цорын ганц ажиллагсад нь өөрсдөө байдаг. Судалгаагаар аваад үзэхээр 1-ээс 8 буюу бараг 1 хүнтэй пүүс компани энд бүртгэлтэй байгаа аж ахуйн нэгж, байгууллага дотроос дийлэнх нь байж байдаг. Тэдгээр хүмүүс нь өөр, заавал даатгалаар, өөр компаниар ч юмуу, сайн дураар даатгагдсан тохиолдолд бид нар тухайн хүний компанитай холбогдож даатгалд хамруулах ийм бололцоо нь байдаггүй. Статистик тооны хувьд ийм.

Нийгмийн даатгалын байгууллагын хувьд 2008 оноос хойш өрөнд бараа, материал авсан зүйл байхгүй байгаа. Нийгмийн даатгалын үндэсний зөвлөлөөс гарсан тодорхой шийдвэрийн дагуу нийгмийн даатгалын шимтгэлийг заавал мөнгөн хөрөнгөөр, мөнгөөр нь төлүүлэх ийм чиглэл өгч, үүнийг хориглосон байгаа. Харин 2008 оныг хүртэл хуримтлагдсан зарж, борлуулж, худалдаж чадаагүй байсан ийм зүйлүүд байсан. Үүнийг Нийгмийн даатгалын үндэсний зөвлөлөөс гурван талаасаа ажлын хэсэг гаргаж алийг нь худалдан борлуулах бололцоотой юм бэ, алийг нь дахиж үнэлэх юм, аль нь үнэхээр ашиглаж болохгүй зүйл вэ, хугацаа хэтэрчихсэн ч зүйлүүд байсан. Тийм учраас тэдгээрийг акталж устгах гэх мэтчилэн дөрвөн тогтоол гаргаж, энэ дөрвөн тогтоолоо шат дараалан авч хэрэгжүүлж, үндсэндээ нийгмийн даатгалын шимтгэлийн өрөнд хураагдаж ирсэн байсан эд хөрөнгө, бүгдийг нь шийдвэрлэсэн байгаа.

Харин нийгмийн даатгалын байгууллагаас үл хамаарах буюу нийгмийн даатгалын байгууллагад өр үүсгээд удаан явж байгаа аж ахуйн нэгж, байгууллагуудыг шүүхэд өгдөг. Шүүхээр төлүүлэх шийдвэр гараад Шүүхийн шийдвэр гүйцэтгэх байгууллага дээр шүүхийн шийдвэр гүйцэтгэлээр нийгмийн даатгалын байгууллагад эцсийн, энэ байгууллагаас энэ бараа, материалыг л танайд гаргаж өгч чадахаар байна, эсвэл танайх үүнийг авахгүй байвал танай шүүхийн шийдвэрийг манай нэхэмжлэгчид буцаагаад, энэ шүүх үйл ажиллагааг зогсоолоо гэдэг ийм шийдвэр өгдөг учраас үүний дагуу бид нар 2011 онд хоёр барилгын байгууллагаас шүүхийн шийдвэрийн гүйцэтгэлийн журмаар шимтгэлийн өрөнд байр авсан. Тухайн шимтгэлийн өрөнд авсан байруудыг сая гэрээний дагуу болон шууд худалдан борлуулах чиглэлээр худалдан борлуулсан ийм дүнтэй байгаа.

Д.Дондог: -Баярлалаа. С.Ганбаатар нэмж хариулъя.

С.Ганбаатар: -Ерөнхийдөө төрөө хүндэтгэж л хариулт хэлэх ёстой шүү дээ /миний бодлоор/. Нийгмийн даатгалын хууль тогтоомжийн хэрэгжилтийг төр хариуцаж байгаа шүү дээ. Төр үнэхээр үүнийгээ дийлэхгүй байгаа тохиолдолд Монголын Үйлдвэрчний эвлэлийн холбоо оролцох боломжтой. Оролцох болно. Яагаад гэвэл үүнийг хэрэгжүүлэхгүйгээс болж хохирч байгаа нь үйлдвэрчний эвлэлийн гишүүд, жирийн иргэд, хөдөлмөрчид. Энэ утгаараа бид оролцоно. Энэ рүү хүчтэй оролцоогүй нь төрөөс болоод бас цаана чинь Сангийн яаман дээр нийгмийн даатгалын үлдэгдэл сан гээд 100 тэрбум төгрөг зүгээр л, ямар ч гэрээгүй сейфэн дотор нь хадгалагдаж байгаа. Энэ хулгайтай бүтэн нэг жил үзээд, одоо Чингэлтэй дүүргийн шүүх дээр нь гацчихсан. Авилга нь авсан юмуу, яасан юм мэдэхгүй, таг гацчихсан байгаа. Энэ болгоныгоо орхиод энэ жилээс эхлээд бид Алтанхуяг даргатай хамтарч Нийгмийн даатгалын хууль тогтоомж хэрэгжихгүй байгаа тал дээр улсын байцаагч нартайгаа хамтарч орно. Энэ дээр бид орно гээд ярьчихсан. Эхлээд ганц, хоёр аймгууд дээр эхлүүлчихсэн байгаа. Улсын үзлэг хийгээд бид орно гэдгээ илэрхийлж байна.

Д.Дондог: -Баярлалаа. С.Эрдэнэ гишүүн асууя. Та өөрөөсөө асуух юмуу?

С.Эрдэнэ:  -Би холбогдох хүмүүс ирсэнтэй холбогдуулан асуух гэсэн юм. Тогтоолтой холбоотой асуулт надад алга. Өөрөө ажлын хэсгээ ахалж ажиллаад, энэ байгууллагын үйл ажиллагаатай танилцсан. Холбогдох санал, дүгнэлтээ оруулж ирж байгаа. Өнөөдөр энэ асуудал хэлэлцэж байгаатай холбоотой орж ирж байгаа бүрэлдэхүүнээс би хоёр зүйл асуух гэсэн юм.

Нэгдүгээрт, Нийгмийн даатгалын үндэсний зөвлөлийн дарга буюу Нийгмийн хамгаалал, хөдөлмөрийн дэд сайдаар шинэ залуу томилогдож ирсэн юм байна. Дэд сайдын хувьд нэг зүйл тодруулах гэсэн юм. 

Өөрөө аж ахуй эрхэлж байсан, өөрөө бас томоохон компанийн захирлаар ажиллаж байгаад, өнөөдөр эргээд төрийн ажилд ирлээ. Төрийн ажил дээр ирээд энэ өнцгөөс харахад өөрт чинь ямар бодол төрж байна вэ? 

Хоёрдугаарт, ер нь Нийгмийн даатгалын үндэсний зөвлөл гэдэг бол маш том байгууллага. Их Хурлаас байгуулагддаг, Их Хурлын Байнгын хороонд ажлаа тайлагнадаг ийм байгууллага л даа. Энэ байгууллагыг толгойлж ажиллана. Өөрт чинь жишээлбэл, энэ талын мэдлэг, мэдээлэл хэр байна вэ? Ер нь бодож байгаа чиглэл, зорилго байна уу? Энэ талаар хэлэлцэж байгаа асуудалтай холбоогүй ч гэсэн нэгэнт Байнгын хороон дээр орж ирсэн дээр нь би энэ асуудлыг асуух гэсэн юм.

Д.Дондог: -Дэд сайд Н.Номтойбаяр хариулъя.

Н.Номтойбаяр: -С.Эрдэнэ гишүүний асуултанд товчхон хариулъя. Дөнгөж өчигдөрхөн ажил олгогч байр суурь дээр миний хувьд ажиллаж байсан. Ажил олгогч өнцгөөс үндэсний компаниудын критер шалгуурт бид нар санал боловсруулж, энэ санал үндэсний компаниуд татвар төлдөг байдаг, мөн нийгмийн даатгалын шимтгэлийг хуулийнхаа дагуу төлдөг, ажилчдынхаа нийгмийн хамгааллын бодлогын хүрээнд ирээдүйг баталгаажуулах үүднээс төлдөг байдал дээр шалгуур үзүүлэлтүүдийг бид оруулж ирсэн.

Өнөөдөр төрийн, Нийгмийн хамгаалал, хөдөлмөрийн яамны дэд сайдын албан тушаалд өнөөдрөөс томилогдон, ажил үүргээ аваад эхэлж байна.  Д.Оюунхорол гишүүн болон таны санал оруулж ирж байгаа тогтоолтой танилцлаа. Яах аргагүй, ажил олгогч эздийн зүгээс нийгмийн хариуцлагын хүрээнд, нийгмийн хөгжлийн бодлогын хүрээнд нийгмийн даатгалын шимтгэлийг хуулийнхаа дагуу төлүүлэх энэ ажлыг эрчимжүүлэх шаардлагатай гэдгийг тодорхой сайн мэдэж байна. 57 хувийн төлөлт гэдэг бол чамлахаар зүйл сонсогдож байна.

Д.Дондог: -Баярлалаа. А.Тлейхан гишүүн асуултаа асууя.

А.Тлейхан: -Баярлалаа. Нийгмийн зүгшлийн гурван талт хамтраад нийгмийн даатгалын салбарын өмнө тулгамдсан асуудлыг шийдвэрлэхээр асуудал бэлдэж оруулж байгаа нь их сайшаалтай байна. Өнөөдөр  энд тогтоолын төсөл харж байхад нийгмийн өмнө тулгамдсан олон асуудлыг шийдэх гэж оролдож, цаашид Засгийн газрын зүгээс, төрөөс энэ асуудлыг боловсруулж шийдвэрлүүлээч ээ гэдэг даалгавар гарах гэж байна л даа. Ялангуяа 3, 5, 6 дугаар заалт бол бидний байнга ярьдаг, тэгсэн мөртлөө үр дүн гардаггүй ийм заалтуудыг хуульчлах, тодорхой хуулийн орчинтой болгох ийм заалтууд энд явж байгаа нь сайн хэрэг. Цаашдаа хамтарч ажиллаж, бие биенээ шүүмжилж суух биш, байгаа асуудлыг, тулгамдсан асуудлыг шийдвэрлэх гарцыг нь олж хамтран ажиллах нь илүү чухал гэдэг нь энэ байдлаас харагдаж байна.

Хоёр төрлийн асуудал байна.

Нэгдүгээрт, 12 дугаар заалттай холбогдуулж нийгмийн даатгалын шимтгэлийн хуримтлагдсан өр, авлагыг барагдуулах ажлыг зохион байгуул гэж байна. Өнөөдөр хэдий хэмжээний өр, авлага байгаа юм бэ? Тэр нь аль аймаг, аль хэсэгт нь байгаад байна вэ? Энд аймаг, нийслэлээрээ даалгавар өгч байна. Үүнийг барагдуулах боломж, нөхцөл хэр байдаг юм бэ гэсэн нэгдүгээр асуулт байна.

Хоёрдугаар асуулт, 7 дугаар заалт байна. Хүний хөгжил сангаас тэтгэврийн даатгалын шимтгэл хэлбэрээр иргэдийн хишиг хувь хүртэх арга хэмжээг хуульчлах хуулийн эрх зүйн орчинтой болго гэж байна. Хүний хөгжил сангийн хуулин дээр эрүүл мэндийн даатгалын шимтгэл төлөх тухай заалт бий. Одоо тэтгэврийн даатгалын шимтгэлийн тухай асуудал орж ирэх гэж байна. Энэ чухам ямар санаа цаана нь байна вэ? Ямар орчин байх ёстой гэж та бодож байна вэ гэдэг хоёр зүйлийг тодруулъя. Тэгээд энэ тогтоолыг гаргах нь зүйтэй. Тогтоолыг дэмжиж байгаагаа илэрхийлье.

Д.Дондог: -Та хэнээс асууж байна вэ?

А.Тлейхан: -Ажлын хэсгээс.

Д.Дондог: -С.Эрдэнэ гишүүн хариулах уу?

С.Эрдэнэ: -12 дугаар заалтыг Нийгмийн даатгалын ерөнхий газрын дарга хариулна биз. 7 дугаар заалт дээр Хүний хөгжил сангаас тэтгэврийн даатгалын шимтгэлийн хэлбэрээр иргэдийн хишиг хувь хүртэх арга хэмжээг хэрэгжүүлэх хууль эрх зүйн орчинг бүрдүүлэх гээд. Өнөөдөр жишээлбэл, тэтгэврийн даатгалын шимтгэлийн хүрээнд Хүний хөгжлийн сангаас хувь хишгээ хүртэх, тэрийгээ тэтгэврийн даатгалын шимтгэл хэлбэрээр нэрийн данс руугаа шилжүүлэх ийм эрх зүйн орчин одоогоор байхгүй байгаа. Хэрвээ цаашдаа Хүний хөгжлийн сангаас тогтмол ийм хувь, хишиг хүртээх тохиолдолд иргэдийн тэтгэврийн даатгалын шимтгэл буюу нэрийн данс руугаа энэ мөнгийг шилжүүлж байх эрх зүйн орчинг бүрдүүлэн энэ боломжийг судалж, хууль, эрх зүйн орчны талаар санаа боловсруулж оруулж ир гэсэн ийм л чиглэлээр 7 дугаар заалтыг оруулсан. Энэ дээр Алтанхуяг нэмж хариулах юм байвал нэмээд хариулчихна биз.  Өр, авлагын асуудлаар Алтанхуяг хариулна.

Д.Дондог: -Баярлалаа. Алтанхуяг дарга хариулаарай.

Ч.Алтанхуяг: -А.Тлейхан гишүүний асуултад хариулъя. 2011 оны эцсийн байдлаар төсвийн гүйцэтгэлээр 13 тэрбум 784 сая төгрөгийг шимтгэлийг авлагатай байгаа. Энэ нь өмнөх жилүүдтэй харьцуулбал багассан тоо. Гэхдээ манай нийгмийн даатгалын шимтгэлийг орлого маань өмнөх жилүүдээсээ байнга өсөж явж байгаа. Орлогод эзэлж байгаа шимтгэлийн авлагын хэмжээ хувиараа багасаж байгаа гэсэн үг. Энэ 13 тэрбум 784 саяас 283 сая нь төсөвт байгууллагуудын шимтгэлийн авлага байгаа. Энэ нь бас тооны хувьд тэгж гарч байгаа ч гэсэн бодууштай юм байдаг. Яагаад гэвэл энэ дээр Нийгмийн даатгалын хуулиар сар бүрийн 5-ны дотор нийгмийн даатгалын шимтгэлийг төлнө гэсэн манай Нийгмийн даатгалын хууль байдаг. томоохон аж ахуйн нэгж, байгууллагууд бас тухайн сарынхаа 5-ндаа багтаж төлбөрөө төлдөг.  Тэгэхээр бид 12 дугаар сарын 31-нээр таслаад авчихсан санхүүгийн тайлан маань энэ дээрээ ийм зөрүү гардаг.

Хуримтлагдсан өр, авлагууд энэ дотор бас явж байгаа. Жишээлбэл, Хөтөлийн цемент, шохойн үйлдвэр мэтийн 1 тэрбум гаруй төгрөгийн өр, авлагатай аж ахуйн нэгж, байгууллага байдаг. Эдгээр нь цаанаа олон хүн  ажиллуулдаг. Дээр нь бас төсөвт хөтөлбөр хэрэгжүүлээд нийгмийн даатгалын байгууллагатай гэрээгээ байгуулаад, нийгмийн даатгалын шимтгэлийг графикаар төлөөд явж байгаа ийм газрууд ч байдаг юм.

Хүний хөгжил сангаас /та ерөнхийд нь асуусан байх гэж бодож байна/ өнгөрсөн жил  иргэдийн эрүүл мэндийн даатгалын шимтгэлийг бас хариуцуулахаар тодорхой гурван бүлэг хүмүүс, малчид, ажил хөдөлмөр эрхлээгүй иргэн, оюутан, сурагчдыг хариуцуулахаар хийсэн байгаа. Үүний хүрээнд 609 мянган хүн эрүүл мэндийн даатгалын шимтгэлийг төлсөн байгаа. Үүнд 5 тэрбум төгрөг зарцуулагдсан.

Хүний хөгжил сангаас  тэтгэврийн даатгалын шимтгэл хэлбэрээр энэ хишиг, хувиа хүртэх асуудал дээр иргэдийн хүсэл их байдаг. Энэ нь нийгмийн даатгалын шимтгэл төлсөн жил нь тасарчихсан хүмүүс нийгмийн даатгалын шимтгэлийг үүгээр нөхөж төлөх ийм хүсэлтүүд тавиад байгаа. Үүний дагуу судалгаа хийж үзэхэд 14 мянга 300 иргэн шууд, хэрвээ Хүний хөгжил сангаас авах мөнгөөрөө тэтгэврийн даатгалын шимтгэлийг нөхөөд төлбөл тэр хүмүүст тэтгэвэр авах эрх нь үүсэхээр тооцоо, судалгаа гарч байсан. Энэ асуудал маань уг нь Хүний хөгжил сангийн судалгааны хүрээнд нэлээн түлхүү яригдаж ингэж явсан хэдий ч өнөөдрийн байдлаар эцэслэж шийдвэр гараагүй байгаа ийм асуудал байна.

Д.Дондог: -Баярлалаа. С.Ламбаа гишүүн асуулт асууя.

С.Ламбаа: -Би асуулт, санал хоёроо хамтруулчихъя. Ер нь иймэрхүү тогтоол гарах нь чухал л даа. Гэхдээ С.Эрдэнэ гишүүн юу гэж бодож байгаа юм бол. Энэ тогтоол бол Байнгын хорооны тогтоол биш л дээ. Нийгмийн харилцааны ийм том асуудал дээр зүгээр нэг Байнгын хорооны тогтоол гаргаад нэг их явахгүй байх. Тийм учраас үүнийг С.Эрдэнэ гишүүн, ажлын хэсгийнхэн юу гэж бодож байгаа юм бол. Энэ бол Улсын Их Хурлын тогтоол болж гарах ёстой юм. Энэ олон жил яригдсан асуудал учраас, энэ бол зүгээр нэг формальный, нэг тогтоол гаргаад тавьчихвал тавьчих л юм. Гэхдээ энэ бол үр дүн их бага. Улсын Их Хурлын тогтоол болгож үүнийг багасгаад, 12-ыг нь зургаа, долоон заалт болгоод, их цомхон ийм юм хийх хэрэгтэй байгаа юм.

Хоёрдугаарт, би ер нь байнга л хэлж байдаг нэг юмаа энэ дээр хэлье. Жишээлбэл, нийгмийн даатгалын байцаагч, ажилтнуудын орон тоо хасагдсан байна. Тэрийг нэмэх, эрхийг нь нэмэгдүүлэх. Татварын байгууллагад тавьдаг шаардлагатай адилхан болгох гэх зэрэг үгүүд байна. Ер нь бид энэ жижигхэн Монгол улсад татварын тогтолцоо маш буруу явж байгаа шүү дээ. Татвар, нийгмийн даатгалын шимтгэл хоёрыг нэгтгээд Татварын ерөнхий газарт л өгөх ёстой юм шүү дээ. 

Би олон удаа хэлдэг. Нэг хүн дээр очдог хүний тоог цөөлөх ёстой юм. Татварын ерөнхий газар хүн амын  орлогын татвараа авах ёстой. Эрүүл мэндийн даатгалын шимтгэлээ авах ёстой. Эрүүл мэндийн даатгалаа авах ёстой. Бүгдийг нь авах ёстой. Цаанаа хууль байгаа шүү дээ. Төсөвт хэдэн хувь нь очдог юм, эрүүл мэндийн даатгалд хэдэн хувь нь очдог юм, шимтгэл хэдэн хувь байдаг нь хуультай юм чинь. Тийм учраас үүнийг нэгтгээд ер нь хураадаг юмнуудыг нэг газар төвлөрүүлээд, тэр юм нь тэр л ажлаа хийх хэрэгтэй шүү дээ. Нийгмийн даатгалын ерөнхий газар бол ажлаа хийж, тэр л боловсронгуй болгох ёстой. Эрүүл мэндийн даатгалын байгууллага нь ирсэн мөнгийг нь үйлчилгээ болгодог ажлаа л хийдэг ийм тогтолцоо руу явсан тохиолдолд юуных нь нийгмийн даатгалын байцаагчийн эрх гэх вэ дээ. Яг татварын байцаагчийн эрхээрээ яваад. Ийм 2,7-хон сая хүнтэй, тэгээд ийм бага орон маш их орон тооны асуудал яригддаг юм шүү дээ /энэ дээр/. Тэгээд бид нар юун орон тоо их байна гээд яриад байдаг. Тийм учраас би үүнийг хэлмээр байгаа юм. 

Юм чинь хоёр хуулиар яваад байна шүү дээ. Нэг нь Нийгмийн даатгалын хуулиар яваад байдаг. Нэг нь Татварын ерөнхий хуулиар яваад байдаг. Зарчим бол яг л адилхан шүү дээ. Яахав, нэг нь шимтгэл гэж яриад байдаг юм. Шимтгэл ч бай, юу ч бай хуулиар төдөн хувийг нь авна гээд заачихсан юм чинь иргэн эрүүл мэндийн даатгалд ажил олгогч 2 хувийг нь өгнө, ажил хийж байгаа хүн 2 хувийг нь өгнө гэсэн хуультай юм чинь тэрийг татварын байгууллагынхан нэг л юмаар хураачих хэрэгтэ йшүү дээ. Ийм нэгдсэн нэг тогтолцоо руу орчихвол энэ дээр ямар нэгэн асуудал байхгүй. Харин одоо байгаа Нийгмийн даатгалын ерөнхий газрын энэ орон тоо бол тэр л юмыг хүнд хүргэх, боловсронгуй болгох л юмаа хийдэг, хариуцдаг ийм тогтолцоо руу орчихвол маш зөв тогтолцоо юм шүү дээ. Үүнийг бид нар хийж чадахгүй байгаа юм.

Дараагийн асуудал бол би сая хэллээ. Их Хурлын тогтоол болгоод, маш сайн боловсруулаад хийчихвэл харин ч үр ашигтай байж магадгүй гэж бодох юм. Олон жил ярьсан юмыг. Одоо өрийн тухай яриад байх юм. Аж ахуйн байгууллагаас гадна төсвийн байгууллагын нийгмийн даатгалын шимтгэлийн өр гэж тоо тоймшгүй шүү дээ. Эрүүл мэндийн салбар гэхэд зөндөө. Сумын эмнэлэг хүртэл өртэй. Энэ юутай холбоотой байдаг юм. Энэ даатгалын шимтгэл бол угаасаа цалин хөлстэйгөө холбоотой. Ер нь байгууллага бүр нийгмийн даатгалын шимтгэлээ унжиж байдаг. Хамгийн сүүлд л өгдөг. Тэгээд төр өгөх ёстой гээд.

Одоо төсвийн байгууллагууд бол нийгмийн даатгалын шимтгэлийн өртэй гарчихаад, тэрийг нь төр л өгдөг юм чинь гээд сууж байдаг ийм тогтолцоо руу явчихсан байгаа юм. Тийм учраас нөгөө өгдөг юмтайгаа авдаг, барьдаг юмнууд нь нэг хуулиар, нэг тогтолцоогоор явах л юм бол энэ амжилтанд хүрнэ гэж ингэж боддог юм. Энэ дээр хугацаа гэж алга. Жишээлбэл, 10 дугаар заалт бол ажилтнуудын орон тоо хасагдсан байна. Иймээс нэг байцаагчийн ажлын норм, нормативын хэмжээ, ажлын байрны тодорхойлолтыг шинэчлэн тогтоох гэж байна. Энд ямар үг, өгүүлбэр бичиж байгаа биш, тогтоол бол тогтоол шиг гарах ёстой шүү дээ. “Иймээс” гэх зэрэг үг байхгүй шүү дээ. Тийм учраас боловсруулалтаа нэлээн сайн хийгээд зарим асуудал нь Их Хурлын тогтоол болгомоор надад санагдаад байна. Тэгж байж энэ үр дүнд хүрнэ шүү. Үр дүнд хүрэх ёстой асуудал шүү дээ. С.Эрдэнэ гишүүний ажлын хэсгийнхний оруулж ирж байгаа асуудал нь их зөв. Тийм учраас би зарим нь Байнгын хорооны тогтоол, зарим нь Их Хурлын тогтоол байж болдоггүй юмуу гэдэг асуудлыг тавиад, саналаа хэллээ.

Д.Дондог: -Ер нь санал хэлж байна. Гэхдээ тодруулах юм байна. Тийм ээ. С.Эрдэнэ гишүүн хариулъя.

С.Эрдэнэ: -Би С.Ламбаа гишүүний саналтай зарим зүйл дээр нэг байна. Зарим зүйл дээр өнөөдөр энэ тогтоолын төслийг оруулж ирэхдээ Байнгын  хорооны тогтоолоор аливаа асуудал шийдэгдээд явдаггүй шүү дээ. Байнгын хороо бол үндсэндээ санал, чиглэл өгдөг ийм л байгууллага. Тэгэхээр бид нар Засгийн газар чиглэл өгөөд, Засгийн газар харин хууль санаачлах эрхийнхээ хүрээнд ч байдаг юмуу, гүйцэтгэх засаглалын эрхийнхээ хүрээнд ч байдаг юмуу холбогдох яам, агентлагууддаа чиглэл өгөөд, энэ чиглэлээр Улсын Их Хурлын тогтоол байна уу, хууль, эрх зүйн актууд байна уу, үүнийгээ боловсруулж оруулж Улсын Их Хурлаар хэлэлцүүлэх нь зүйтэй юм. Тэрнээс Байнгын хороо өнөөдөр өөрийнхөө хэмжээнд энэ тогтоолоороо үндсэн чиглэл, саналаа Засгийн газарт хүргүүлэх нь зүйтэй юм гэсэн ийм байдлаар энэ тогтоолыг оруулж ирж байгаа юм шүү. Тэрнээс энд Байнгын хороо  тогтоолоор эцсийн шийдвэр гарахгүй шүү дээ. Тийм учраас С.Ламбаа гишүүн үүнийг ойлгох байх. Байнгын хорооны тогтоолоор Засгийн газарт чиглэл, саналаа хүргүүлж байгаа юм. Ингээд Засгийн газар үүний дагуу дараагийнхаа асуудлыг боловсруулаад Их Хурлын тогтоол болгох уу, хууль санаачлах уу гэдэг нь Засгийн газрын өөрийнх нь үндсэн үүрэг юм гэж үзэж энэ асуудлыг оруулж байгаа юм.

Д.Дондог: -Баярлалаа. Алтанхуяг дарга ийм юманд нэг хариулаач. Ер нь миний ойлгож байгаагаар урьд нь энэ асуудлуудыг яг бүгдийг нь нэг бүрчлэн тусгаагүй ч гэсэн Их Хурлын тогтоол байгаа байх, тийм ээ? Урьд нэг тогтоол байгаа юу? Хариул даа.

Ч.Алтанхуяг: -2010 оны төсвийг баталсантай холбогдуулан нийгмийн даатгалын талаар, тэтгэврийн даатгалын талаар тодорхой үүргийг Засгийн газарт өгсөн байгаа. Үүн дотор нийгмийн даатгалын тогтолцоо, тэтгэврийн тогтолцоо, энэ чиглэлээр тодорхой саналуудаа оруулан Улсын Их Хурлаар хэлэлцүүлэхийг үүрэг болгосон ийм зүйл байгаа.

Д.Дондог: -Ингээд асуулт асуух гишүүд асуултаа асууж, хариулт авч дууслаа. Одоо хэлэлцэж буй асуудалтай холбогдуулан Байнгын хорооноос гарах тогтоол байгаа. Сая С.Эрдэнэ гишүүн бас агуулгыг нь дахиж тодруулж ярилаа. 

Тогтоолтой холбогдуулан, хэлэлцэж буй асуудалтай холбогдуулан саналтай гишүүн байна уу?

Л.Нямсамбуу гуай саналаа хэлье.

Л.Нямсамбуу: -Бид нар үндэсний зөвлөлийн хувьд ганц, хоёрхон саналыг хэлмээр санагдаж байна.

Нэгдүгээрт, үл маргах журмаар авна гэдэг маань би түрүүн хэлсэн. Нийгмийн даатгалын шимтгэл цуглуулах ажил дээр хуулийн хувьд жаахан чангатгах тийм шаардлага байгаа байх гэж. Гэхдээ үл маргах журмаар авна гэдэг маань энэ маань эцсийн хязгаар дээрээ оччихоод байна. Арай хатуудаад байна. Тийм учраас үл маргах журмаар гэдгээ зах зээлийн зарчимд нь нийцүүлээд төлөгдөөгүй байгаа шимтгэлд оногдуулах хүү, торгуулийн хэмжээг нь ихэсгэх ийм вариантаар энэ асуудлыг эхлээд хэдэн жил явбал яасан юм бэ гэсэн нэг ийм санал байна.

Хоёрдугаарт, тэтгэврийг нэмэх талаар ихэнхдээ улс төрийн шийдвэр гардаг. Нийгмийн даатгалын үндэсний зөвлөл өөрөө тэтгэврийг нэмэх тухай юмуу, Нийгмийн даатгалын үндэсний зөвлөл тэтгэврийг нэмье, та нар эх үүсвэрийн хувьд даах нь уу, үгүй юу, үлдэгдэл чинь ямар байна вэ гэж ерөөсөө ингэж ярьж байгаагүй. Тийм учраас улс төрийн шийдвэр гаргахдаа Нийгмийн даатгалын үндэсний зөвлөлд зөвшилцөх тийм үйл ажиллагаа байдаг юмуу, эсвэл саналыг нь авах байдаг юмуу, ийм юм баймаар байгаа юм.

Дараа нь нэрийн дансны асуудал байгаа. Нэрийн дансны асуудал хаашаа ч үгүй болсон. Суурь тэтгэврийн асуудал хэрвээ шийдэгдвэл нэрийн дансны асуудлыг дараа нь, цааш нь аль чиглэлд явуулах вэ гэдэг ерөнхий чиглэл гарах байх. Яагаад нэрийн дансыг зориуд яриад байна вэ гэхээр Нэрийн дансны хуулиар нэрийн дансанд төвлөрсөн хөрөнгийг жил болгон Статистикийн төв газартай зөвшилцөөд тэр хуулиар тогтоосон аргачлалаар индексжүүлж байх ёстой. Ингээд хуулинд заачихсан мөртлөө тэр индексжүүлэлтээр нэмэгдсэн хөрөнгийн эх үүсвэрийг хэн, хэзээ, яаж шийдэх вэ гэдэг нь ямар ч эрх зүйн зохицуулалт байхгүй. Тийм учраас 2010 оны эцсийн байдлаар, энэ шалгалт хийж байх үеийн байдлаар 1 триллион 733 сая төгрөгийн эх үүсвэр ямар ч эх үүсвэр байхгүй, нэрийн дансан дээр бичигдчихсэн байгаа. Тэгэхээр үүнийгээ яах юм бэ гэдгийг Их Хурал нэг чиглэл өгөөч ээ.

Дараа нь Засгийн газартай хийх нийгмийн даатгалын тооцоон дээр Улсын Их Хурлын тогтоол өмнө нь гарч байсан. Тэрнээсээ жил болгон улсын төсөвт суулгаад энэ өрийг нэг мөсөн барагдуул, жилд 50-иас доошгүй тэрбум төгрөгөөр төсөвт суулгаад барагдуулж бай гэсэн. Энэ бол удаашралтай, тэгээд хэмжээндээ хүрэхгүй бага явж байгаа. Одоо 250 гаруй тэрбум төгрөгийн үлдэгдэлтэй байгаа. Үүнийг шийдэх асуудлыг жаахан эрчимжүүл гэсэн чиглэл Засгийн газарт өгвөл зүгээр байна гэсэн ийм саналуудыг заавал хэлмээр байна.

С.Эрдэнэ: -Би ажлын хэсгийн гишүүний хувьд тайлбар хийе. Зарим асуудлыг редакциар авъя. Жишээлбэл, эргэн төлөгдөх нөхцөлөөр нэрийн дансанд байршуулах мөнгөний хэмжээг нэмэгдүүлэх, ер нь 1,7 триллион төгрөгийн өр авлагын асуудлыг хэрхэн яаж шийдэх талаар. Дээр нь мөн тэтгэврийг нэмэгдүүлэх асуудал үндсэндээ Нямсамбуу даргатай санал нэг байна.

Үл маргах журмаар гэдэг асуудлыг, бид эндээс шийдвэр гаргах гэж байгаа юм биш шүү дээ. Тэгэхээр Засгийн газрын төвшинд хууль, эрх зүйн орчинд нь үүнийг судалж үзээд, боловсруулаад ингээд Засгийн газар өөрөө саналаа боловсруулж оруулж ирэх байх. Энэ явцад нь манай Нийгмийн даатгалын үндэсний зөвлөл, түүний оролцогч талууд С.Ганбаатар ерөнхийлөгч, Нямсамбуу дарга аа, та нар маань энэ дээр санаа, оноогоо Засгийн газрын төвшинд саналаа тавиад асуудлаа оруулж ирээч ээ гэсэн саналтай байна. Ингээд тогтоолоо батлах нь зүйтэй юм гэсэн саналтай байна.

Д.Дондг: -Нямсамбуу гуайн саяын ярьдаг асуудлын заримыг нь агуулгыг нь тусгаад редакциар нэмээд оруулъя гэж байна, тийм ээ?

Өөр саналтай гишүүн байна уу?

Х.Бадамсүрэн гишүүн.

Х.Бадамсүрэн: -Үнэхээр тулгамдсан, зарим чиглэлээр нь эрх зүйн орчныг боловсронгуй болгох, зарим чиглэлээр нь цэгцлэх, нэгдсэн ойлголттой болгох. Өр, авлагын асуудал бол зайлшгүй байна л даа. Тийм учраас С.Эрдэнэ гишүүний хэлээд байгаа чиглэлээр үндсэндээ цаг алдахгүйн үүднээс энэ тогтоолоо бид батлаад, Байнгын  хорооны тогтоолыг гаргах нь зөв л дөө. Харин ингэхдээ манай ажлын албаныхан анхаарна биз. 8 дугаар заалт байх шиг байна, 10 дугаар заалт байх шиг байна. Тэрийгээ тогтоолын хэлбэрт оруулаад, ингэж гаргаад. Тэгээд мэдээж энд цаг хугацааны хувьд хугацаа тавих хэрэгтэй байх. Эргээд Засгийн газар нэлээн нягтлаад, судалгаа, тооцоог нь хийгээд, сая Нямсамбуу гуай ч хэллээ. Тэр чиглэлийн асуудлыг нь нэг мөр болгохгүй бол бас л иймэрхүү, ялангуяа өр, авлагын асуудлын яриа хөөрөө чинь Улсын Их Хурал дамжаад яригддаг л даа. Тийм учраас үүнийгээ нэг мөр болгох нь зөв. Тэр утгаараа Засгийн газартаа хугацаатай чиглэл өгөөд ингээд явах нь зүйтэй. Саяын миний хэлсэн редакцийн чанартай хэлбэржүүлэх талын юмыг нь бодоод тогтоолынхоо төслийг дэмжиж байна. Баярлалаа.

Д.Дондог: -Хугацаатай болгох санал байна. Өөр саналтай гишүүн байна уу?

-Алга байна.

Саяын хоёр хүний хэлсэн саналыг, ихэнхийг нь С.Эрдэнэ гишүүн редакциар,  агуулгаар нь авчихна, болно гэсэн. Хуагцааны хувьд анхаарна биз. Энэ дээр өгүүлбэрийн хувьд үг, үсгийг нь зохицуулах, тогтоолын хэлбэрт оруулах гээд найрлагын юмнууд байна. Тэрийг хийнэ гэж тооцоод, тогтоолыг баталъя гэсэн санал хурааж байна.

Дэмжиж байгаа гишүүд гараа өргөе.

Зөвшөөрсөн

10

Татгалзсан

0

Бүгд


10

Гишүүдийн олонхийн саналаар санал дэмжигдлээ.

Хуралдаанд оролцсон ажлын хэсгийнхэнд баярлалаа. Оролцсон гишүүдэд бас баярлалаа. Өнөөдрийн хуралдаан өндөрлөж байна.

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ





Б.БАТГЭРЭЛ

